
ᓄᓇᕕᒻᒥ ᓄᓇᓕᓕᒫᑦ ᑲᑎᖕᖓᔨᖏᑦ ᖃᓄᐃᖕᖏᓯᐊᕐᓂᒧᑦ ᐊᒻᒪᓗ 
ᐃᓄᓕᕆᔭᐅᓂᒃᑯ ᐱᒍᑦᔨᕕᖓ ᐊᒻᒪᓗ Canadian Red Cross-ᑯᓗ 
ᐊᑎᓕᐊᓚᐅᔪᑦ ᐊᖏᖃᑎᒌᒍᑎᒥᑦ ᓲᖑᓯᒋᐊᖁᓪᓗᒍ ᐳᕙᓪᓗᓇᖅ 

ᖃᓄᕐᑑᑕᐅᒐᓱᐊᕐᓂᖓᓄᑦ ᓄᓇᕕᒻᒥᑦ 
 

ᑰᑦᔪᐊᖅ, ᕕᕗᐊᕆ 16th 2026 – ᓄᓇᕕᒻᒥ ᓄᓇᓕᓕᒫᑦ ᑲᑎᖕᖓᔨᖏᑦ 
ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑯ ᐱᒍᑦᔨᕕᖓ (NRBHSS) 
ᐊᑎᓕᐅᕈᑎᖃᓚᐅᔫᒃ ᐊᕐᕌᒎᓐ-ᒪᕐᕈᒨᓕᖓᔪᒥᑦ ᓇᒻᒥᓂᖅ-ᓴᕐᕿᑎᑦᓱᒍ ᐱᓇᓱᑦᑎᓯᒍᑎᒃ ᐃᓚᒋᑦᓱᒋᑦ 
Canadian Red Cross (CRC) ᓲᖑᓯᒋᐊᖁᓪᓗᒍ ᐳᕙᓪᓗᓇᖅ ᖃᓄᕐᑑᑕᐅᒐᓱᐊᕐᓂᖓᓄᑦ 
(TB) ᓄᓇᕕᒻᒥᑦ. ᐊᖏᖃᑎᒌᒍᑎᒃ ᑐᕌᕐᓂᖃᓚᖓᔪᖅ ᓲᖑᓯᒋᐊᖁᓪᓗᒍ ᐊᐅᓚᑕᐅᓂᖓ 
ᐱᔪᓐᓇᓂᕆᒍᓐᓇᑕᖓᓄᑦ ᓴᐳᒻᒥᒍᑎᒋᓗᒍ ᑲᔪᓯᔪᒥᑦ ᐱᓇᓱᐊᕋᓱᐊᕐᓂᐅᖃᑦᑕᑐᑦ 
ᓯᕗᕐᖐᒋᐊᕐᓂᐅᖃᑦᑕᑐᑦ, ᖃᐅᔨᕕᐅᖃᑦᑕᑐᑦ ᐊᒻᒪᓗ ᒪᒥᓭᓂᐅᖃᑦᑕᑐᑦ ᐳᕙᓪᓗᓇᕐᒥᑦ, 
ᑲᑐᑦᔨᖃᑎᒌᒍᑎᒋᓗᒍ ᑐᕌᒐᒋᔭᐅᒐᓱᐊᕐᑐᑦ ᐃᓕᖓᑎᓪᓗᒋᑦ ᓄᖑᑎᕆᒐᓱᐊᕐᓂᒧᑦ. 

NRBHSS-ᑯᑦ ᑎᓕᔨᓯᒪᔪᑦ ᐱᓇᓱᑦᑎᓯᓂᒻᒥᑦ Canadian Red Cross-ᑯᓂᑦ ᓴᐳᒻᒥᖁᓪᓗᒋᑦ 
ᐱᒍᑦᔨᔨᐅᓗᑎᑦ ᐳᕙᓪᓗᓇᕐᒧᐊᓕᖓᔪᓂ ᐱᒍᑦᔭᐅᒍᑎᓂᑦ ᓄᓇᕕᒻᒥᑦ ᐊᒻᒪᓗ ᓴᐳᒻᒥᔨᐅᓗᑎᑦ 
ᒫᓐᓇ ᐳᕙᓪᓗᓂᕐᒧᑦ ᐃᑉᐱᒋᔭᐅᔪᓂᑦ ᐱᓇᓱᐊᖃᑎᒋᓗᒋᑦ ᓄᓇᓕᓐᓂᑦ ᐱᓇᓱᑦᑎᓂᑦ ᐊᒻᒪᓗ 
ᐱᒍᑦᔨᔨᓂᑦ. ᐱᓇᓱᐊᓐᓂᓴᖏᑦ Canadian Red Cross ᓴᐳᒻᒥᓂᕐᒧᑦ ᐳᕙᓪᓗᓂᕐᒧᑦ 
ᐃᑉᐱᒋᔭᐅᔪᓂᑦ ᐊᑐᓕᕐᑎᑕᐅᓛᕐᑐᖅ IHC-ᑯᑎᒍᑦ, ᐃᓱᒪᒋᑦᓱᒍ ᐃᑉᐱᒋᔭᐅᑦᓯᐊᒋᐊᖃᕐᓂᒦᒻᒪᑕ 
ᑕᓯᐅᔭᕐᔪᐊᒥᐅᑦ. 

“ᑖᓐᓇ ᐊᖏᖃᑎᒌᒍᑎᒃ ᐱᒍᑦᔨᓂᐅᕗᖅ ᐱᒻᓚᕆᐅᔪᒥᑦ ᐊᓪᓗᕆᐊᕐᓂᖅ ᐊᑐᓕᕐᑎᓯᓂᕐᒥᑦ 
ᐱᓇᓱᐊᓐᓂᕆᒍᓐᓇᑕᑦᑕ ᑎᑭᐅᑎᒍᑎᒋᒍᓐᓇᑕᖓᑎᒍᑦ ᓱᒋᐊᕐᓂᐅᓗᓂ ᐳᕙᓪᓗᓂᕐᒥᑦ ᓄᓇᕕᒻᒥᑦ,” 
ᐅᖃᕐᑐᖅ ᐋᓐᓂᐊᓯᐅᕐᑎᒪᕆᒃ ᒪᕇ-ᔫ ᐅᐃᒥᐊᑦ, ᓇᐅᓕᒫᓄᑦ ᖃᓄᐃᖕᖏᓯᐊᕐᓂᒧᑦ ᐊᖓᔪᕐᖄᒃ 
NRBHSS-ᑯᓄᑦ. “ᐳᕙᓪᓗᓇᖅ ᐱᔭᕆᐊᑐᔫᖏᓐᓇᑐᖅ ᓇᐅᓕᒫᓄᑦ ᖃᓄᐃᖕᖏᓯᐊᕆᐊᖃᕐᓂᖅ 
ᐱᑦᔪᑎᒋᑦᓱᒍ, ᐊᒻᒪᓗ ᓲᖑᓯᒋᐊᕈᑎᒋᓚᖓᒍᑦᑎᒍ ᑲᒪᒋᔭᖃᕐᓂᒥᑦ ᑭᖕᖒᒪᑦᓯᔪᒍᑦ 
ᐱᓇᓱᐊᖃᑎᒌᓐᓂᒥᑦ, ᐃᓚᐅᖃᑎᐅᑦᓯᐊᕈᓐᓇᓂᖅ, ᐊᒻᒪᓗ ᐱᓯᒪᓗᑕ ᓴᐳᒻᒥᔭᐅᓂᕐᒥᑦ 
ᐱᓇᓱᑦᑎᑎᓐᓄᑦ ᖃᓂᓐᓂᐸᐅᒻᒪᑕ ᓄᓇᓕᓐᓄᑦ.” 

ᐊᖏᖃᑎᒌᒍᑎᐅᑉ ᐊᑖᒍᑦ, Canadian Red Cross ᓴᐳᒻᒥᓂᖃᓚᖓᔪᑦ ᐱᓇᓱᐊᓐᓂᐅᖃᑦᑕᑐᑦ 
ᐃᓂᓪᓚᓯᒪᐅᑎᖓᓂᑦ ᓄᐃᑕᐅᒌᕐᓯᒪᔪᓂᑦ ᓄᓇᕕᒻᒥᑦ. ᑖᒃᑯᐊ ᐃᓂᓪᓚᓯᒪᐅᑏᑦ ᑲᔪᓯᓂᖃᓚᖓᕗᑦ 
ᓄᐃᕙᓪᓕᐊᑕᐅᕐᓗᑎᑦ ᒪᓕᓪᓗᒋᑦ ᐱᐅᓯᐅᔪᑦ ᑐᖕᖓᕕᒋᔭᖏᓐᓂᑦ ᐊᒻᒪᓗ ᐊᒥᓱᐃᑦ ᐊᑦᓱᕈᓐᓇᑐᑦ 
ᐃᓚᐅᑎᓪᓗᒋᑦ ᐊᒻᒪᓗ ᓲᖑᓯᒋᐊᕐᓂᒦᖃᑦᑕᑐᑦ ᒪᓕᑦᓱᒋᑦ ᖃᐅᔨᒪᔪᑦ ᓄᓇᓕᒻᒥᑦ ᐱᓇᓱᑦᑏᑦ 
ᐊᒻᒪᓗ ᑲᔪᓯᔪᒥᑦ ᐱᓇᓱᐊᖃᑎᒌᑦᑐᑦ ᐃᓕᓐᓂᐊᓂᖏᓐᓂᑦ. 

“2025-ᒥᑦ, ᐳᕙᓪᓗᓇᕐᓂᐅᑉ ᐱᐅᓯᕆᔭᖓ ᓄᓇᕕᒻᒥᑦ ᓂᕆᐅᓇᖕᖏᑐᒃᑯᑦ ᑎᑭᐅᑎᓯᒪᕗᖅ, 
ᐱᓇᓱᑦᑎᓂᑦ ᓗᑎᑭᓯᐊᓃᒻᒦᑎᑦᓯᓂᒃᑯᑦ ᐊᒻᒪᓗ ᖃᓄᐃᖕᖏᓯᐊᕆᐊᖃᕐᓂᐅᑉ ᐃᓂᓪᓚᓯᒪᕈᓯᖓ 
ᐃᓘᓐᓈᒍᑦ,” ᐅᖃᕐᑐᖅ ᔨᐊᓂᕗ ᒪᓂᒃ-ᒍᐊᑦᑭᓐᔅ, ᐊᖓᔪᕐᖄᒪᕆᒃ NRBHSS-ᑯᓄᑦ. 
“ᓄᓪᓚᖓᑎᑦᓯᒐᓱᐊᕐᓂᒥᑦ ᐊᔪᐃᓐᓇᓂᖃᕋᓱᒐᓗᐊᕐᓱᑕ, ᓴᐳᒻᒥᔭᐅᒍᒪᓂᖅ ᑭᖕᖒᒪᓇᕐᑐᖅ 
ᓈᒻᒪᓯᐊᕐᑐᑯᑦ ᑕᒪᑦᓱᒥᖓ ᐊᑦᑕᓇᕐᑐᒥᑦ ᖃᓄᕐᑑᕋᓱᐊᕐᓂᑯᑦ ᑲᔪᓯᓂᖃᕋᑕᖕᖏᒪᑦ ᑯᐯᒃᑯᑦ ᑲᕙᒪᖓ. 
ᑌᒣᑦᑐᒥᑦ ᐱᐅᓯᕐᒦᑎᓪᓗᑕ, NRBHSS-ᑯᑦ ᐱᒋᐊᓪᓚᕕᖃᖕᖏᓇᒥᑦ ᑭᓯᐊᓂ ᕿᓂᖃᑦᑕᓂᕐᒥᓄᑦ 
ᓴᐳᒻᒥᔨᒋᐊᓪᓚᓴᕐᓂᑦ ᓯᓚᑎᒥᑦ ᐱᓯᒪᔪᓂᑦ ᐱᓇᓱᐊᖃᑎᒋᓲᑦᑎᓂᑦ ᑕᑯᓯᒪᔪᒍᑦ ᐆᑦᑑᑎᒋᓗᒍ 
Canadian Red Cross, ᖃᓄᕐᑑᖃᑎᒋᒋᐊᓪᓚᓯᑦᓱᒋᑦ ᐱᓇᓱᐊᒍᓐᓇᓂᑦᑎᓄᑦ ᑎᑭᐅᑎᓂᕐᒥᑦ 
ᐊᒻᒪᓗ ᑲᔪᓯᔪᒥᑦ ᓴᐳᒻᒥᓂᕐᒦᓗᑕ ᓯᕗᓪᓕᐅᓱᑎᑦ ᑲᒪᒋᔭᖃᕆᐊᖃᓲᓂᑦ ᐱᓇᓱᑦᑎᑎᓐᓂᑦ ᐊᒻᒪᓗ 
ᓄᓇᓕᒻᒥᑦ.”  

“Canadian Red Cross ᐅᐱᒍᓱᑦᑐᑦ ᐱᓇᓱᐊᖃᑎᖃᕆᐊᓪᓚᕆᐊᒥᒃ ᓄᓇᕕᒻᒥ ᓄᓇᓕᓕᒫᑦ 
ᑲᑎᖕᖓᔨᖏᑦ ᐃᓗᓯᕐᓱᓯᐊᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔨᕕᒻᒥᑦ ᓴᐳᒻᒥᒍᓐᓇᓂᐊᕐᒪᑕ 
ᐃᓗᕐᕈᓯᑎᒍ-ᐊᑦᑕᓇᖕᖏᑐᒃᑯᑦ, ᓄᓇᓕᑦᑎᒍᑦ-ᑲᔪᓯᑎᑕᐅᓗᓂ ᐃᓗᓯᕐᓱᓯᐊᕐᓂᒧᑦ ᐱᒍᑦᔨᒍᑎᑎᒍᑦ 
ᖃᓄᕐᑑᓂᒃᑯᑦ, ᑕᒪᑐᒪᓂ ᑲᒪᕆᓗᒍ ᐱᔭᕆᐊᑐᔪᕈᕐᓯᒪᔪᖅ ᐳᕙᓪᓗᓇᖅ”, ᐅᖃᕐᑐᖅ ᐸᔅᑳᓪ ᒫᑎᐅ, 
ᐊᖓᔪᕐᖄᑉ ᑐᖓᓕᐊ Canadian Red Cross-ᑯᓄᑦ. “ᓈᓚᓪᓗᒋᑦ ᐊᒻᒪᓗ 
ᐱᓇᓱᐊᖃᑎᒋᓗᒋᑦᓄᓇᓕᒻᒥᑦ ᓯᕗᓕᕐᑏᑦ, ᐊᑕᐅᑦᓯᑯᑦ ᓄᐃᑦᓯᒍᓐᓇᑐᒍᑦ ᐊᑐᓐᓇᓚᕆᑦᑐᓂᑦ 
ᐊᓂᒍᐃᒍᑎᑦᓴᐅᔪᓂᑦ ᐃᓚᐅᓕᕐᑎᓗᒋᑦ Canadian Red Cross-ᑯᑦ’ ᖃᐅᔨᒪᔭᐅᔪᑦ 
ᐃᓅᓕᑦᓯᔨᐅᒋᐊᖏᑦ ᐃᓗᓯᕐᓱᓯᐊᕐᓂᒧᑦ ᐱᒍᑦᔨᒍᑎᑎᒍᑦ ᐊᒻᒪᓗ ᐸᕐᓀᓯᒪᐅᑎᓕᐅᒋᐊᒥᒃ 
ᐱᔪᓐᓇᓂᖃᑦᓯᐊᒪᑕ ᒫᓐᓇ ᐳᕙᓪᓗᓇᐅᖃᑦᑕᑑᑉ ᖃᓄᕐᑑᑕᐅᓂᑦᓴᖓᑕ ᖃᓄᐃᓘᕈᓯᐅᓂᐊᕐᑐᓂᑦ, 
ᓴᓂᓪᓕᕆᓗᒋᑦ ᓄᓇᓕᒻᒥᑦ ᐱᓇᓱᑦᑏᑦ ᐊᒻᒪᓗ ᐱᒍᑦᔨᔩᑦ, ᐊᒻᒪᓗ ᐱᓇᓱᐊᕐᓂᖏᓐᓂᑦ 
ᓲᖑᓯᐅᒥᑎᑦᓯᓂᒃᑯᑦ ᓱᕐᕃᓚᕿᓂᐊᕐᒪᑕ.’’ 

ᐸᕐᓀᓂᖅ ᑲᔪᓯᔪᖅ ᓯᕗᓪᓕᖓᓄᑦ ᓴᕐᕿᑕᐅᕆᐊᖕᖓᑐᖅ TB-CRC ᐱᓇᓱᑦᑎᖏᓐᓄᑦ ᓄᓇᕕᒻᒥᑦ. 
ᓯᕗᓪᓕᖓ ᐱᓇᓱᐊᕐᓂᐅᑉ ᑐᖕᖓᕕᖃᓚᖓᔪᖅ ᑕᑯᓐᓇᓂᒃᑯᑦ ᐊᑑᑎᔭᐅᒌᓲᓂᑦ, ᐱᓇᓱᐊᕐᑕᐅᒌᓲᓂᑦ 
ᐃᓕᓐᓂᐊᓂᖅ, ᐊᒻᒪᓗ ᐆᑦᑐᕋᕐᓂᑯᑦ ᐱᓇᓱᐊᕈᓯᕆᓲᖏᑦ ᓄᓇᓕᒻᒥᑦ. ᑖᓐᓇ ᐃᓗᐃᑦᑑᖏᑦᑐᖅ 
ᐱᓇᓱᐊᓐᓂᕆᒐᓱᑦᑕᖓᑕ CRC-ᑯᑦ ᓴᐳᒻᒥᓂᕆᒐᓱᐊᕐᑕᖓᑎᒍᑦ 

"ᐃᓱᒪᒋᑦᓱᒋᑦ ᐅᓄᕐᓯᕙᓪᓕᐊᔪᑦ ᐳᕙᓪᓗᑐᐃᑦ (TB) ᖃᐅᔨᔭᐅᓯᒪᔪᑦ ᓄᓇᕕᒻᒥᑦ ᐊᒻᒪᓗ ᑲᔪᓯᔪᒥᑦ 
ᑐᓂᒪᓂᕗᑦ ᐃᓗᓯᕐᓱᓯᐊᕆᐊᖃᕐᓂᖏᑦ ᐃᓄᓕᒫᑦ, ᐃᓅᓕᑦᓯᕕᒃ ᐃᓗᓯᕐᓱᓯᐊᕐᓂᒧᑦ ᑲᒪᒋᔭᐅᕕᒃ 
ᖃᓄᕐᑑᕆᐊᕐᓯᒪᓕᕐᑐᑦ ᐳᕙᓪᓗᓇᖅ ᐱᑦᔪᑎᒋᑦᓱᒍ ᓴᐳᒻᒥᓂᒻᒧᑦ ᓄᓇᓕᓐᓂᑦ ᐃᑉᐱᒋᑦᓱᒋᑦ 
ᐳᕙᓪᓗᑐᑦ. ᑕᒪᓐᓇ ᖃᐅᔨᕐᕙᓚᓐᓂᖅ ᐃᓗᓕᓕᒃ ᐊᕐᕌᒍᑕᒫᑦ ᐃᓄᓕᒫᑦ ᖃᐅᔨᓴᕐᑕᐅᔪᑦᓴᐅᓂᖏᓐᓂᑦ 
ᑐᓴᐅᒪᔭᐅᑎᑦᓯᓂᖅ ᐊᑐᓂᑦ ᓄᓇᓕᓐᓂᑦ ᑕᓯᐅᔭᕐᔪᐊᑉ ᓯᓂᓕᒫᖓᓂᑦ, ᑖᒃᑯᐊ ᑭᖕᖒᒪᑦᓯᓚᕆᑦᑐᑦ 
ᐃᑲᔫᑎᐅᒍᓐᓇᑐᓂᑦ. ᐊᑎᓕᐅᕐᓂᖅ ᐱᓇᓱᑦᑎᓯᓚᐅᕐᑐᑎᑦᓯᒍᑎᒥᑦ, ᐅᑉᐱᕆᔭᖃᕐᑐᒍᑦ Canadian 
Red Cross-ᑯᑦ ᒪᓂᒪᑎᑦᓯᓚᖓᓂᖏᓐᓂᑦ ᐊᑐᓐᓇᓚᕆᑦᑐᓂᑦ ᓴᐳᒻᒥᓂᒃᑯᑦ 
ᑭᖕᖒᒪᕆᔭᐅᓪᓚᕿᓐᓂᖏᑎᒍᑦ, ᐱᓇᓱᐊᖃᑎᖃᕐᓂᒥᓂᒃ ᓄᓇᓕᑦᑕ ᐱᓇᓱᐊᕐᑕᖏᓐᓂᑦ ᐊᒻᒪᓗ 
ᐱᓇᓱᑦᑎᖏᓐᓂᑦ,” ᐅᖃᕐᑐᖅ ᓯᐊᔭ ᐴᓪᓐ, ᐊᖓᔪᕐᖄᒪᕆᒃ ᐃᓅᓕᑦᓯᕕᒃ ᐃᓗᓯᕐᓱᓯᐊᕐᓂᒧᑦ 
ᑲᒪᒋᔭᐅᕕᒃ. 

ᐱᓇᓱᐊᖃᑎᒌᑦᑐᓕᒫᑦ ᐱᒻᒪᕆᐅᑎᑦᓯᕗᑦ ᑕᒪᓐᓇ ᐱᓇᓱᐊᖃᑎᒌᓐᓂᖅ ᐊᒻᒪᓗ ᐊᕕᑦᑐᓯᒪᔪᑎᒍᑦ 
ᐱᓂᐊᕐᓂᖃᕐᑎᓯᓃᑦ ᐱᑦᔪᑎᖃᓚᖓᔪᑦ ᓴᐳᒻᒥᓂᕐᒥᑦ ᓯᕗᓪᓕᐅᓱᑎᑦ ᑲᒪᒋᔭᖃᕆᐊᖕᖓᓲᓂᑦ 
ᐱᓇᓱᑦᑎᓂᑦ ᐊᒻᒪᓗ ᓲᖑᓯᒋᐊᖁᓪᓗᒋᑦ ᓄᓇᓕᓕᒫᓂᑦ ᖃᓄᕐᑑᓂᐅᔪᑦ ᐳᕙᓪᓗᓇᕐᒥᑦ ᐅᓪᓗᓂᑦ 
ᐊᓂᒍᕐᑐᓂᑦ, ᓇᓪᓕᖁᐊᕆᓗᒋᓪᓗ ᐱᐅᓯᐅᔪᑦ ᒫᓐᓇ ᓄᓇᕕᒻᒥᑦ ᓄᓇᓕᖏᓐᓂᑦ. 

 

ᖃᓄᐃᑦᑑᓂᖏᑦ 

ᓄᓇᕕᒻᒥ ᓄᓇᓕᓕᒫᑦ ᑲᑎᖕᖓᔨᖏᑦ ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑯ 
ᐱᒍᑦᔨᕕᖓ ᓇᐅᓕᒫᓄᐊᖓᑦᓱᓂ ᐱᓇᓱᕐᕕᐅᔪᖅ ᐱᖕᖑᑎᑕᐅᓯᒪᔪᖅ 1978-ᒥᑦ ᑦᔦᒻᔅ ᐯ ᐊᒻᒪᓗ 
ᑯᐯᒃ ᐊᖏᖃᑎᒌᓐᓂᖓᑎᒍᑦ ᓴᕐᕿᓯᒪᔪᖅ. ᐃᑉᐱᒋᔭᖃᕆᐊᓕᒃ ᐃᓘᓐᓇᓕᒫᕆᔭᖏᓐᓂᑦ ᑯᐯ 
ᓄᓇᖓᓂᑦ ᐃᓂᖃᕐᓱᓂ ᓂᒡᒋᖓᓂᑦ 55 ᖁᓛᓂ ᑐᖕᖓᕕᐅᑎᓪᓗᒍ ᐊᑐᐃᓐᓇᐅᑎᑦᓯᓂᒃᑯᑦ 
ᐃᓗᓯᕐᓱᓯᐊᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑐᑦ ᐱᒍᑦᔭᐅᒍᑎᑎᒍᑦ ᓄᓇᓯᒪᔪᓄᑦ 14 ᓄᓇᓕᓐᓄᑦ. 

ᑕᒫᓂ ᑲᓇᑕᒥ ᐊᓐᒪᓗ ᑕᕆᐅᑉ ᐊᑭᐊᓂᑦ, Red Cross ᒪᑭᑕᓲᑦ ᐊᑐᐃᓐᓇᐅᓱᑎᑦ ᐃᑲᔪᕐᓂᒧᑦ 
ᐃᓄᓐᓂᑦ ᑭᖑᓂᕐᒥᑦ, ᐱᓂᕐᓗᓯᒪᕉᑕᕆᑎᓪᓗᒋᑦ ᐊᒻᒪᓗ ᑭᖑᓂᖓᒍᑦ ᐱᓂᕐᓗᓂᕕᓂᐅᑉ. 
ᐃᓚᐅᔫᖃᑕᐅᑦᓱᓂ ᓄᓇᕐᔪᐊᒨᓕᖓᔪᒧᑦ Red Cross ᐊᒻᒪᓗ Red Crescent Movement 
– ᐱᖕᖑᑎᑕᐅᓚᐅᕐᓯᒪᔪᖅ ᓯᓚᕐᔪᐊᓕᒫᒥᑦ ᑲᑐᑦᔨᖃᑎᒌᑦᑐ  Red Cross ᐊᒻᒪᓗ Red 
Crescent ᓄᓇᑎᑕᐅᓯᒪᔪᓄᑦ, ᓯᓚᕐᔪᐊᓕᒫᒥᑦ ᑲᑎᖕᖓᔨᖏᑦ Red Cross ᐊᒻᒪᓗ 191 
ᓄᓇᓕᒻᒪᕆᓐᓂᑦ Red Cross ᐊᒻᒪᓗ Red Crescent ᓄᓇᑦᑎᑕᐅᓯᒪᔪᑦ – Canadian 
Red Cross ᑐᓂᒪᑦᓱᑎᑦ ᐃᑲᔪᓐᓂᖃᕈᒪᓲᑦ ᐃᓄᓐᓂᑦ ᐊᒻᒪᓗ ᓄᓇᓕᓐᓂᑦ ᑲᓇᑕᒥ ᐊᒻᒪᓗ 
ᓯᓚᕐᔪᐊᓕᒫᒥᑦ ᑭᖕᖒᒪᑦᓯᓕᕐᐸᑕ ᐊᒻᒪᓗ ᓴᐳᒻᒥᓱᒋᑦ ᓲᖑᓂᕆᓲᖏᓐᓄᑦ 
ᑎᑭᐅᑎᒐᓱᐊᖕᖏᓂᖏᓐᓂᑦ. 

ᐃᓅᓕᑦᓯᕕᒃ ᐃᓗᓯᕐᓱᓯᐊᕐᓂᒧᑦ ᑲᒪᒋᔭᐅᕕᒃ (IHC)ᓇᐅᓕᒫᓄᐊᖓᔪᖅ ᐃᓗᓯᕐᓱᓯᐊᕆᐊᖃᕐᓂᒧᑦ 
ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔭᐅᒍᑎᑎᒍᑦ ᑎᒥᖕᖑᑎᑕᐅᓯᒪᔪᖅ 1986. ᐱᒍᑦᔨᓂᖃᓲᖅ 
8,000-ᒐᓛᓂᑦ ᓯᑕᒪᐅᔪᖕᖏᒐᕐᑐᑦ ᓄᓇᕕᒻᒥᐅᑦ ᐃᓄᐃᑦ ᓄᓇᓕᖏᑦ ᑕᓯᐅᔭᕐᔪᐊᑉ ᓯᓈᖓᓃᑦᑐᑦ 
ᓄᓇᕕᒻᒥᑦ, ᐅᑭᐅᕐᑕᑐᖅ ᑯᐯᒃ. ᓴᐳᒻᒥᔭᐅᑦᓱᓂ ᓄᓇᕕᒃ ᓄᓇᓕᓕᒫᓂᑦ ᑲᑎᖕᖓᔨᖏ ᐊᒻᒪᓗ 
ᐃᓄᓕᕆᔭᐅᓂᒃᑯᑦ ᐱᒍᑦᔭᐅᒍᑎᑎᒍ ᐊᒻᒪᓗ ᐊᐅᓚᓂᖃᕐᓱᓂ LSSSS-ᐊᑖᒍᑦ ᐊᒻᒪᓗ ᑦᔦᒻᔅ ᐯ 
ᐊᖏᖃᑎᒌᓐᓂᖓᓄᑦ, ᐃᓅᓕᑦᓯᕕᒃ ᒪᓂᒪᑎᑦᓯᓲᖑᕗᖅ ᐊᑦᑕᓇᖕᖏᑐᒃᑯᑦ, ᐃᓗᕐᕈᓯᑎᒍᑦ 
ᓈᒻᒪᓈᕐᑐᑯᑦ ᐃᓗᓯᕐᓱᓯᐊᕐᓂᒃ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔭᐅᒍᑎᑎᒍᑦ ᓄᓇᓕᓐᓂᑦ ᐊᒻᒪᓗ 
ᓴᐳᒻᒥᓂᖃᕐᓱᓂ ᐃᓄᐃᑦ ᐊᐅᓚᑎᓪᓗᒋᑦ ᒪᓐᑐᕆᐊᒧᑦ ᐱᓪᓗᑯᒋᐊᓕᕐᑎᖑ ᑲᒪᒋᔭᐅᒋᐊᓕᓐᓂᑦ. 
ᑐᕌᒐᒋᔭᖓ ᐱᐅᓯᐅᒥᖁᓪᓗᒋᑦ ᐃᓗᓯᕐᓱᓯᐊᕆᐊᖃᕐᓂᖅ ᐊᒻᒪᓗ ᖃᓄᐃᖕᖏᓯᐊᕆᐊᖃᕐᓂᖅ 
ᓄᓇᕕᒻᒥᐅᓄᑦ ᒪᓂᒪᑎᑦᓯᕕᒋᑦᓱᒋᑦ ᓲᓱᑦᓴᓂᒃᑯᑦ, ᐱᒍᑦᔨᒍᑎᖏᑦ ᖃᓄᐃᖕᖏᓯᐊᕐᓱᑎᑦ 
ᑐᖕᖓᕕᖃᕋᒥᑦ ᐃᓄᐃᑦ ᐃᓪᓕᕆᔨᖓᑎᒍᑦ ᐊᒻᒪᓗ ᓇᒻᒥᓂᖅ-ᐱᔪᓐᓇᓂᖃᑦᓯᐊᓂᒃᑯᑦ. 

ᑐᖕᖓᕕᐅᔪᑦ: ᓄᓇᕕᒃ ᓄᓇᓕᓕᒫᓂᑦ ᑲᑎᖕᖓᔩᑦ  

ᐃᓗᓯᕐᓱᓯᐊᕐᓂᒧᑦ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔨᒍᑎᑎᒍᑦ 
The Canadian Red Cross 
ᐃᓅᓕᑦᓯᕕᒃ ᐃᓗᓯᕐᓱᓯᐊᕐᓂᒧᑦ ᑲᒪᒋᔭᐅᕕᒃ 

 
ᑐᑭᓯᒋᐊᕈᒪᒍᕕᑦ: ᔨᐊᓐᑦᓪ ᐱᓕᐊᕐᑦ-ᔫᓴᕝ 

ᑐᓴᐅᒪᑲᑦᑕᐅᑎᓂᕐᒧᑦ ᑐᑭᒧᐊᕐᑎᓯᔨ, NRBHSS 
media.nrbhss@ssss.gouv.qc.ca  
 
ᑳᑐᕆᓐ ᑳᔅᑯᕉᕝ 
ᑐᓴᐅᒪᑲᑦᑕᐅᑎᓂᕐᒧᑦ ᑐᑭᒧᐊᕐᑎᓯᔨ – ᑯᐯᒃ ᐊᒻᒪᓗ ᑲᓇᑕᒥ ᒍᐃᒍᐃ, CRC 
1-888-418-9111 communication@croixrouge.ca  
 
ᕕᓖᓯᐊ ᐹᑦᕕᓐ 
ᑐᓴᐅᒪᑲᑦᑕᐅᑎᓂᕐᒧᑦ ᐊᔪᖀᒋᐊᕐᑎ, IHC 
felicia.potvin.csi@ssss.gouv.qc.ca  

